ԱՄՓՈՓԱԹԵՐԹ
ՀՈՐԱՏԱՆՑՔԻ ՄԻՋՈՑՈՎ ՍՏՈՐԵՐԿՐՅԱ ՔԱՂՑՐԱՀԱՄ ՋՐԵՐԻ ՕԳՏԱԳՈՐԾՈՒՄ ԻՐԱԿԱՆԱՑՆՈՂ ՁԿՆԱԲՈՒԾԱՐԱՆՆԵՐՈՒՄ ՓԱԿ ՇՐՋԱՆԱՌՈՒ ՀԱՄԱԿԱՐԳԻ ՆԵՐԴՆՄԱՆ ԿԱՐԳԸ ՍԱՀՄԱՆԵԼՈՒ ՄԱՍԻՆ
 ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ ՎԵՐԱԲԵՐՅԱԼ

	1. ԱՐԴԱՐԱԴԱՏՈՒԹՅԱՆ ՆԱԽԱՐԱՐՈՒԹՅՈՒՆ
	27.12.2023

	2. 
	N //55493

	«Հորատանցքի միջոցով ստորերկրյա քաղցրահամ ջրերի օգտագործում իրականացնող ձկնաբուծարաններում փակ շրջանառու համակարգի ներդնման կարգը սահմանելու մասին» ՀՀ կառավարության որոշման նախագծի (այսուհետ՝ Նախագիծ) վերաբերյալ հայտնում ենք հետևյալը՝
Ղեկավարվելով «Նորմատիվ իրավական ակտերի մասին» օրենքի 18-րդ հոդվածի 5-րդ մասի դրույթներով՝ անհրաժեշտ է Նախագծի նախաբանում նշված «Ջրային օրենսգրքի» բառերը փոխարինել «Հայաստանի Հանրապետության ջրային օրենսգրքի» բառերով:
	Ընդունված է
Նախագծի նախաբանում կատարվել է համապատսխան փոփոխություն:


	3. ԱՐԴԱՐԱԴԱՏՈՒԹՅԱՆ ՆԱԽԱՐԱՐՈՒԹՅՈՒՆ
	22.12.2024թ.

	4. 
	N //54772

	«Հորատանցքի միջոցով ստորերկրյա քաղցրահամ ջրերի օգտագործում իրականացնող ձկնաբուծարաններում փակ շրջանառու համակարգի ներդնման կարգը սահմանելու մասին» ՀՀ կառավարության որոշման նախագծի (այսուհետ՝ Նախագիծ) վերաբերյալ հայտնում ենք հետևյալը՝
Նախագծով նախատեսվում է հաստատել հորատանցքի միջոցով ստորերկրյա քաղցրահամ ջրերի օգտագործում իրականացնող ձկնաբուծարաններում փակ շրջանառու համակարգի ներդնման կարգը, իսկ Նախագծի նախաբանում հղում է կատարված «Հայաստանի Հանրապետության ջրային օրենսգրքում լրացումներ և փոփոխություններ կատարելու մասին» օրենքի 27-րդ հոդվածի 3-րդ կետին:
Այս կապակցությամբ հայտնում ենք, որ անհրաժեշտ է հստակեցնել Նախագծի նախաբանը, քանի որ Նախագծի նախաբանից պարզ չի դառնում, թե «Հայաստանի Հանրապետության ջրային օրենսգրքում լրացումներ և փոփոխություններ կատարելու մասին» ինչ օրենքի մասին է խոսքը, միաժամանակ եթե խոսքը ՀՀ ջրային օրենսգրքի 27-րդ հոդվածի 3-րդ «կետի» մասին է, ապա հարկ ենք համարում նշել հետևյալը.
 «Նորմատիվ իրավական ակտերի մասին» օրենքի 13-րդ հոդվածի 1-ին մասի դրույթներին, համաձայն որոնց՝ ենթաօրենսդրական նորմատիվ իրավական ակտը ունենում է նախաբան, որում նշվում է օրենսդրական իրավական ակտի հոդվածը կամ մասը, որը ներառում է Սահմանադրության 6-րդ հոդվածի 2-րդ մասով սահմանված լիազորող նորմեր:
ՀՀ Սահմանադրության 6-րդ հոդվածի 2-րդ մասի համաձայն՝ Սահմանադրության և օրենքների հիման վրա և դրանց իրականացումն ապահովելու նպատակով Սահմանադրությամբ նախատեսված մարմինները կարող են օրենքով լիազորվել ընդունելու ենթաօրենսդրական նորմատիվ իրավական ակտեր:
Վերոգրյալ իրավակարգավորումից բխում է, որ սույն Նախագծի կարգավորման առարկա հանդիսացող իրավահարաբերությունները կառավարության որոշմամբ, որը փաստացի հանդիսանում է ենթաօրենսդրական նորմատիվ իրավական ակտ, կարող են սահմանվել և կարգավորվել միայն օրենքում համապատասխան լիազորող նորմի ուղղակի առկայության դեպքում, իսկ սույն Նախագծի նախաբանում, որպես սույն նախագծի ընդունման լիազորող նորմ նշված իրավական ակտով կառավարությանը նման լիազորություն վերապահված չէ:
Ուստի անհրաժեշտ է Նախագծի նախաբանում համապատասխան լիազորող նորմին հղում կատարելուց հետո՝ Նախագիծը կրկին ներկայացնել ՀՀ արդարադատության նախարարություն՝ պետական փորձաքննության համար, քանի որ Նախագծի այլ կարգավորումներին  անդրադարձ չի կատարվում:
	Ընդունված է
Նախագծի նախաբանում կատարվել է համապատսխան փոփոխություն:
 Լիազորող նորմը սահմանված է «Հայաստանի Հանրապետության ջրային օրենսգրքում լրացումներ և փոփոխություններ կատարելու մասին» օրենքում լրացումներ և փոփոխություններ կատարելու մասին ՀՕ-379-Ն օրենքի 1-ին հոդվածի համաձայն:

	5. ԷԿՈՆՈՄԻԿԱՅԻ ՆԱԽԱՐԱՐՈՒԹՅՈՒՆ
	14.12.2023թ.

	
	N 01/23949

	Ուսումնասիրելով Ձեր կողմից ներկայացված «Հորատանցքի միջոցով ստորերկրյա քաղցրահամ ջրերի օգտագործում իրականացնող ձկնաբուծարաններում փակ շրջանառու համակարգի ներդնման կարգը սահմանելու մասին» Կառավարության որոշման նախագիծը, առաջարկվում է «Հորատանցքի միջոցով ստորերկրյա քաղցրահամ ջրերի օգտագործում իրականացնող ձկնաբուծարաններում փակ շրջանառու համակարգի ներդնման» կարգի 5-րդ կետում «5․ Փակ շրջանառու համակարգի ձեռքբերման, տեղադրման, շահագործման և սպասարկման ծախսերը կատարում են ջրօգտագործողները իրենց միջոցների հաշվին» ավելացնել «կամ պետական օժանդակության ծրագրերի միջոցով»  բառակապակցությունը։	Միաժամանակ, առաջարկվում է ձկնաբուծության համար տրամադրվող ջրօգտագործման թույլտվության ժամկետը սահմանել 5 տարի։
	Ընդունված է
Նախագծում կատարվել է համապատասխան փոփոխություն:






Ընդունվել է ի գիտություն: Ջրօգտագործման թույլտվության գործողության ժամկետը սահմանվում է համաձայն Ջրային օրենսգրքի 33-րդ հոդվածի:

	6. ՏԱՐԱԾՔԱՅԻՆ ԿԱՌԱՎԱՐՄԱՆ ԵՎ ԵՆԹԱԿԱՌՈՒՑՎԱԾՔՆԵՐԻ ՆԱԽԱՐԱՐՈՒԹՅՈՒՆ
	13.12.2023թ.

	
	N ԳՍ//38365

	Առաջարկություններ և դիտողություններ չկան
	-

	7. ԲՆԱՊԱՀՊԱՆՈՒԹՅԱՆ ԵՎ ԸՆԴԵՐՔԻ ՏԵՍՉԱԿԱՆ ՄԱՐՄԻՆ

	13.12.2023թ.

	
	№ 01/29.1/9/6830

	Որոշման նախագծի կարգի 6-րդ կետից հանել «և Բնապահպանության և ընդերքի տեսչական մարմին» բառակապակցությունը և ավելացնել «Որը ստացված տեղեկատվության հավաստիությունը ճշտելուց հետո փոխանցում է  Բնապահպանության և ընդերքի տեսչական մարմնին վերջինիս կողմից վերահսկողության իրականացման ժամանակ տվյալ տեղեկատվության օգտագործելու նպատակով։» նախադասությունը։
	Ընդունված է
Նախագծում կատարվել է համապատասխան փոփոխություն:
Ջրային օրենսգրքի 117-րդ հոդվածով սահմանված է ջրային օրենսգրքի պահանջների խախտման մասին ծանուցումը և համապատասխան միջոցների կիրառումը:

	8. ԲԱՐՁՐ ՏԵԽՆՈԼՈԳԻԱԿԱՆ ԱՐԴՅՈՒՆԱԲԵՐՈՒԹՅԱՆ ՆԱԽԱՐԱՐՈՒԹՅՈՒՆ
	13.12.2023թ.

	
	N 01/17.2/11758

	Նախագծի նախաբանում օրենքի անվանման հիշատակումն անհրաժեշտ է կատարել «Նորմատիվ իրավական ակտերի մասին» օրենքի 18-րդ հոդվածի 3-րդ մասի պահանջներին համապատասխան: Միաժամանակ,Նախագծի  նախաբանում «կետով» բառն անհրաժեշտ է փոխարինել «մասով» բառով՝ հիմք ընդունելով վերոհիշյալ օրենքի 14-րդ հոդվածի 3-րդ մասի պահանջները:
	Ընդունված է
Նախագծի նախաբանում կատարվել է համապատասխան փոփոխություն:

	9. ՖԻՆԱՆՍՆԵՐԻ ՆԱԽԱՐԱՐՈՒԹՅՈՒՆ
	14.12.2023թ.

	
	№ 01/9-2/24736

	Նախագծի 6-րդ կետի համաձայն, համակարգի ներդնման պահից ջրօգտագործողը եռօրյա ժամկետում տեղադրման և շահագործման վերաբերյալ տեղեկատվություն է ներկայացնում ՀՀ շրջակա միջավայրի նախարարություն և Բնապահպանության և ընդերքի տեսչական մարմին, որի հիման վրա ՇՄ նախարարությունը վերանայում է ջրօգտագործման թույլտվությունը: Մինչդեռ կարգի շրջանակներում բացահայտված չէ ներդնված փակ շրջանառու համակարգի նկատմամբ մշտադիտարկման և վերահսկողական գործընթացների իրականացման մեխանիզմները:
Միաժամանակ Նախագծում հստակեցված չէ, թե ինչ կարգով է շրջանառու համակարգի ներդնման մասին տեղեկատվությունը տրամադրվելու վերոնշյալ մարմիններին՝ գրավոր, թե էլեկտրոնային:
	Ընդունված է
Ջրային օրենսգրքի 117-րդ հոդվածով սահմանված է ջրային օրենսգրքի պահանջների խախտման մասին ծանուցումը և համապատասխան միջոցների կիրառումը:

	Միաժամանակ առաջարկվում է նախագիծը լրացնել նոր դրույթով՝ հետևյալ բովանդակությամբ. <Փակ շրջանառու համակարգի ներդնումն իրականացվում է հաստատված նախագծային (տեխնոլոգիական) լուծումների համաձայն՝   ինժեներական հաղորդակցուղիների մատակարար կազմակերպությունների տեխնիկական պայմանների և ջրօգտագործման ոլորտի պետական լիազորված մարմնի համաձայնեցմամբ՝ ղեկավարվելով քաղաքաշինության և առողջապահության բնագավառներում գործող օրենսդրության պահանջներով:>:
	Ընդունված չէ
Քանի որ փակ շրջանառու համակարգը միտված է ջրախնայողությանը և շինարարական որևէ աշխատանք չի ենթադրում:




